
6. 7. Kap.
527
Korinthialaǯaidi.






i mikkege galga isedvuođa muo bagjel adnet.

13 Borramušak læk čoavgjai, ja čoavgje borramušaidi, mutto Ibmel duššen dakkamen læ sikke dam ja dom; mutto rumaš i læk furušæbmai, mutto hærrai, ja hærra rubmaši.

14 Mutto Ibmel sikke hærra bajasčuoǯǯaldatti, ja min bajasčuoǯǯaldattemen læ su famos boft.

15 Æppetgo dieđe, atte din rubmašak Kristus lattok læk? Galgamgo dalle Kristus lattoid valddet, ja daid fuorralatton dakkat? gukken dat!

16 Æppetgo dieđe, gute fuorain ælla, oft rumaš læ suin? dastgo dak guoftas, son cælkka, oft oaǯǯen šaddaba.

17 Mutto gutte hærrain ælla, oft vuoiŋ læ suin.

18 Bataraddat furušæmest erit! Buok suddo, maid olmuš dakka, rubmaš olggobæld læ; mutto gutte furušægje læ, suddo dakka su ječas rubmaš vuosstai.

19 Daihe æppetgo dieđe, atte din rumaš bassevuoiŋ tempal læ, gutte sistadek læ, gæn di oaǯǯom læppet Ibmelest, ja atte æppet di ječisedak læk?

20 dastgo divras haddai di osstujuvvum læppet; gudniettet damditti Ibmel din rubmašidadek ja vuoiŋaidædek sist, mak Ibmel oamek læk.



7. Kapittal.




1 Mutto dago harrai, maid di munji čalidek, de buorre dat læ olbmui, go nissoni i guoska;

2 mutto furudaǥa ditti, de adnus juokke olmai su ječas akka, ja juokke nisson su ječas boadnja.

